
COMUNE DE PIAGHE
Provìntzia de Tàtari

Setore Amministrativu Vigilàntzia 

AVISU PÙBLICU CAMPAGNA DE ISTERILIZATZIONE 

ASSEGNATZIONE DE CONTRIBUTOS PRO SOS CANES DE PROPRIEDADE 

Premissu chi est intentu de s’Amministratzione comunale limitare, pro cantu possìbile, su fenòmenu
de su randagismu de sos canes, dèvidu puru a s’abbandonu de cuciùcios nàschidos dae canes de 
propriedade no isterilizados. 

Chi est istadu dispostu unu finantziamentu suta forma de contributu de erogare a sos tzitadinos 
residentes in su Comune de Piaghe, pro intzentivare sas isterilizatziones de canes padronales a 
arrìscu de riprodutzione incontrollada. 

Su Responsàbile de su Servìtziu Amministrativu e Vigilàntzia 

Torrada a cramare sa Deliberatzione de sa Giunta Comunale n. 71 de su 07.07.2025, cun sa cale est 
istadu aprovadu s'avisu presente e sa modulìstica chi lu pertocat, 

AVISAT 

Chi eest istadu dispostu unu finantziamentu suta forma de contributu dae erogare a sos tzitadinos 
residentes in su Comune de Piaghe, pro intzentivare sas isterilizatziones de canes padronales a 
arrìscu de riprodutzione incontrollada. 

Art. 1 – SUGETOS AMMISSOS 

1. Podent presentare sa dimanda de contributu totu sos tzitadinos residentes in su Comune de 
Piaghe, proprietàrios de: 

• Uno o prus canes, chi ant su microchip o chi l'ant àere in su momentu de s'isterilizatzione. 

2. Sunt ammissìbiles sas dimandas chi provenint dae sas categorias chi sighint: 

a) Privados tzitadinos cun situatzione econòmica de su nùcleu familiare atestada dae ISEE chi non 
superet a € 25.000,00; 

b) Allevadores/messajos proprietàrios de uno o prus cane impreados a sa custòdia de amas  o 
impreados a sa guàrdia de sas campagnas; 

c) Catziadores proprietàrios de unu o prus canes impreados pro sa catza.

Art. 2 – MODALIDADE DE EROGATZIONE DE SU CONTRIBUTU 

1 Su contributu at a èssere erogadu intro 30 dies dae sa presentatzione de sa dimanda a sos
proprietàrios (intestatàrios de su microchip) a poi de àere dimustradu de s’avènnida isterilizatzione
chi cunsistit in sa presentatzione de s’istàntzia e de sos allegados relativos intre sos cales puru sa
retzida fiscale, o fatura, emissa dae su mèigu veterinàriu iscritu a s’òrdine chi at efetuadu
s’interventu, e chi at data sutzessiva a sa publicatzione de s' avisu presente. Sa dimanda at a dèvere
èssere presentada a manera tassativa intro 20 dies dae s’avènida isterilizatzione. 

2 In casu de canes chi no aiant giai su microchip , s'isterilizatzione (e sa dimanda de contributu chi
sighit) at a pòdere avenire solu a poi de lis àere postu su microchip.



Art. 3 – AMMONTARE DE SU CONTRIBUTO EROGÀBILE 

• € 130,00 pro s'isterilizatzione de sas canes

• € 90,00 per s'isterilizatzione de sos canes

 Art. 4 –  MODALIDADE E TÈRMINES DE PRESENTATZIONE 

1. Sa dimanda, cumpleta de su modellu de istàntzia allegadu e de sos documentos indicados in 
cussu, podet èssere presentada: 

• In pabilu a manera direta in s'’Ufìtziu protocollu de su Comune de Piaghe; • Inviada pro mèdiu 
PEC a s’indiritzu comunediploaghe@pec.comune.ploaghe.ss.it ; 

Art. 5– TÈRMINE PRO SA PRESENTATZIONE DE SAS ISTÀNTZIAS 

1. S'ùrtimu tèrmine o pro sa presentada de sas istàntzias est fissadu pro sa die 31 de Nadale 2025,
intro sas 13,00 si depositadas a manu a su Servìtziu Protocollu, o intro mesanote si trasmìtidas in
formadu digitale a sa PEC de su Comune di Piaghe. Ant a fàghere fede data e ora registrados in su
momento de su depòsitu a manu o data e ora registrados a manera automàtica dae su sìstema PEC
pro s’inviu subra sa casella de posta eletrònica tzertificada dae s’Amministratzione. 

Art. 6 – INFORMATZIONES. 

Pro nde ischire de prus àere acrarimentos s'at a pòdere indiritzare a su Setore Amministrativu 
Vigilàntzia in su primu sotopianu de s’edifìtziu comunale in Piata San Pietro. 

Art. 7 – INFORMATIVA SUBRA SA PRIVACY 

Cunforma a s’art. 13 de su Decretu Legislativu n. 196 de su 2003, si dat a ischire chi sos datos
dados a custa Amministratzione ant a èssere tratados e impreados solu pro su protzedimentu in
argumentu. Cunforma a sos printzìpios e a sas dispositziones de cale a su Regulamentu UE
2016/679 de su Parlamentu Europeu e de su Consìgiu de su 27 de abrile 2016, sos datos rechestos
resurtant essentziales a fini de s’ammissione a su contributu e su tratamentu relativu – informàticu e
non – at a èsserev efetuadu dae s’Amministratzione pro mèdiu de sos ufìtzios prepostos in su rispetu
de sa normativa vigente a manera unica a sos fines de sa formatzione de sa graduatòria e
erogatzione imbeniente  de su contributo. A tale fine su chi la pedit  eest tènnidu a sutaiscrìere
s’informativa subra su tratamentu de sos datos, Regulamentu UE 2016/679 de su Parlamentu
Europeu e de su Consìgiu de su 27 de abrile 2016, allegada a su modellu de dimanda. 

Piaghe, li 15 de Trìulas2025 

Il Responsabile del Settore Amministrativo Vigilanza 

(Istruttore Direttivo Giorgio Sini) 


